
«Jau vi savair tuttas quatter 
linguas svizras»

La scola da la Migros porscha in curs da puter a Berna
DA CLAUDIA CADRUVI / ANR

� Amez la citad veglia da Berna sa ra­
dunan mintga glindesdi trais scolars 
per emprender puter. La scola da la Mi­
gros porscha dapi dus onns quest curs. 
Beatrix Roth Tuor, ordiunda da Same­
dan, dat las lecziuns. Emprender ru-
mantsch pon ins en mintga citad gronda 
da la Svizra tudestga. Per il solit pon ins 
dentant prender curs be en ils idioms 
gronds, pia sursilvan u vallader. A Berna 
exista ina purschida exclusiva ch’i na dat 
uschiglio probabel nagliur ordaifer l’En-
giadina: in curs da puter.

Trais scolars e trais motivs
La lecziun cumenza. Ils trais scolars ra-
quintan sco emprim tge ch’els han fatg la 
fin d’emna passada. Sa chapescha en stget 
puter. Moana Mika cumenza. Ella è sta-
da en il Diemtigtal a far ina tura cun skis: 
«Quatter uras ensi ed ina ura engiu.» 
Adrian Wymann ha accumpagnà sia figlia 
ad in turnier da gimnastica ritmica e 
Heinz Fivian ha gì sco adina ina gronda 
travasch cun sias «bês-chas».

Mintgin ha in auter motiv d’empren-
der rumantsch. Moana è stada pliras gia-
das en vacanzas en il Grischun ed ha per-
quai tschiffà gust da savair rumantsch. 
Adrian ha motivs professiunals. El è ca-
po en la secziun da terminologia da la 
chanzlia federala, nua ch’i lavura er ina 

«Ünguotta o üngün»?
Lura cuntinua la lecziun cun ils exercizis 
classics da grammatica. Cura èsi da du-
vrar «ünguotta o üngün»? Cura dovri ils 
pronoms reflexivs «at o as»? E fitg difficil 
per scolars da lingua tudestga: Co èsi da 
far l’adattaziun dal particip?

Suenter la teoria suonda la lectura.
La magistra reparta l’artitgel da la «Po-
sta Ladina» «Farrer d’art – ün manster
fich rer». Igl è in text pulit pretensius per
scolars che han cumenzà pir l’atun pas-
sà cun puter. Tuttina sto la magistra ex-
plitgar be paucs pleds per ch’ils scolars

Pronta da surpigliar il curs
En sasez na saja ella gea betg magistra, ma-
negia Beatrix Roth Tuor suenter la lecziun.
«La scola-club Migros ha tschertgà insatgi
che dat lecziuns da rumantsch e n’ha chat-
tà nagin.» Perquai saja ella sa declerada
pronta da surpigliar l’incumbensa. Avant
passa dus onns ha ella cumenzà. En sia 
emprima classa ha ella gì otg scolars. In-
tgins dad els han emprendì rumantsch 
per ir ad abitar en l’Engiadina. Igl è stà 
ina classa cun scolars ordvart activs che 
scrivevan mintgatant perfin pitschnas 
istorgias. Roth è creschida si a Samedan 

Beatrix Roth Tuor 
instruescha dapi 
passa dus onns 
puter a Berna.

Administraziun federala 
segund linguatgs
Ils Svizzers tudestgs domineschan 
– ils Latins èn sutrepreschentads

� (anr) La dumonda, schebain la 
Svizra latina (franzosa, taliana e 
rumantscha) saja sutrepreschentada 
en l’administraziun federala è in po­
liticum che dat adina puspè da di­
scurrer. Suenter in rapport d’evalua­
ziun davart la plurilinguitad, ch’il 
cussegl federal ha publitgà, dastgass 
quest disput anc cuntinuar. Per l’emp-
rima giada vegnan las cifras da las diver-
sas cuminanzas linguisticas preschenta-
das tenor uffizis federals e classas da pa-
ja. Quai pussibilitescha in maletg exact 
davart la represchentanza dals Svizzers 
tudestgs, franzos, talians e rumantschs 
en l’administraziun federala.

Evidenta sutrepreschentanza latina 
en ils posts da cader

La confederaziun ha 36000 emploiads 
ed emploiadas. Las finamiras intendi-
das cun l’ordinaziun segund linguas èn 
dadas: 68:5–70,5% èn Svizzers tu-
destgs, 21,5–23,5% Romands, 6,5–
8,5% da linguatg talian e 0,5–1% Ru-
mantschs. Quai correspunda a la cum-
part da las linguas tar la populaziun. En 
egl croda dentant ch’ils posts da cader 
èn surproporziunalmain en mauns da 
Svizzers tudestgs. Quai munta era: pli 
auta la classa da paja, dapli influenza 
per els, damain per ils Latins e valia spe-
zialmain per ils Tessinais.

Il rapport metta il focus sin las clas-
sas da paja 34–38 (cun salaris tranter 
260000 e 380000 francs). Tar quellas 
classas s’audan principalmain directurs 
d’uffizis federals. Zunt unilateralmain 
sa mussa quai en il departament da 
giustia, nua che 93% da tals posts èn 
occupads da Svizzers tudestgs. Il rest, 
pia fitg pauc, è per ils Romands e Sviz-
zers talians. Era tar ils departaments da 
l’intern e da defensiun èn ils Svizzers tu-
destgs surrepreschentads en il topcader 
ed ils Svizzers talians n’han  nagins 
schefs. Sutrepreschentads èn ils Ro-
mands er en ils departaments da l’am-
bient e traffic sco d’economia. Tar il de-
partament da l’exteriur occupan ils Ro-
mands dentant in terz dals posts da 
schef.

Situaziun 
na cuntentaivla

Cun questas cifras na dastgass il cussegl 
federal strusch esser cuntent. Il rapport 
cuntegna perquai ina retscha da recu-
mandaziuns co meglierar la situaziun 
per cuntanscher ina represchentanza 
commensurada da las cuminanzas lin-
guisticas. Ina da quellas è da metter da-
pli paisa sin ils engaschads emploiads 
romands e talians en l’administraziun 
federala ed uschia da promover lur car-
riera.

Ils peschs da Segl na sa laschan betg pigliar
Studi davart ils peschs en 26 lais alpins

� (anr/vi) Il Lai da Segl ed il Lago di
Poschiavo èn anc adina attractivs
per la pestga. Omadus lais cunte­
gnan pliras sorts salmonids. La di­
versitad è dentant sa sminuida per­
quai ch’ins ha mess ora sorts estras.
Quai demussa in studi. «La diversitad
istorica è vegnida influenzada ferm
entras l’import da sorts da peschs ord
auters intschess», ha communitgà ier
l’Institut federal per la protecziun da
las auas. Mess ora han ins cunzunt il
salmelin da lai, il salmelin canadais e la

litgiva d’aual che derivan d’auters int-
schess.

Analisas geneticas han mussà ch’ils 
peschs esters èn sa cruschads cun ils indi-
gens e che la biodiversitad va tras quai a 
perder.

Ultims exemplars 
da duas sorts

«Uschia ha l’anteriur salmelin dal Lago di 
Poschiavo pers per gronda part sia atgna-
dad», scrivan ils perscrutaders. «E da la 
litgiva marmorisada e da la forella d’Adria 

han ins mettain chattà ils ultims exem-
plars.»

I dat dentant er ina novitad legraivla: 
En il Lai da Segl ha la populaziun indige-
na da litgivas – l’uschenumnà salmo la-
brax – apaina pudì sa dustar malgrà 
ch’ins ha mess ora la litgiva atlantica. Il 
salmo labrax n’existia uschiglio nagliur 
en Svizra.

Autras disas da mangiar
Ord vista dals pestgaders è la pestga da 
salmelins da lai ida enavos ils ultims onns 

a Segl. En il Lago di Poschiavo è la pestga 
dentant s’augmentada: Oz piglian ins 
tschintg giadas dapli salmelins en il 
Puschlav che a Segl.

Ils perscrutaders han perquai vulì chat-
tar ora nua ch’ils salmelins sa trategnan.
Pescas sistematicas cun la rait han mussà
che la spessezza da salmelins è tuttina
gronda en il Lai da Segl sco en il Lago di
Poschiavo. Ils peschs sajan era presapauc
tuttina gronds. «Ins sto perquai parter da
quella ch’igl è pli grev da pigliar ils peschs
en il Lai da Segl che quels en il Puschlav»,

scrivan ils perscrutaders. La raschun sajan
forsa differentas disas da magliar.

Tranter il 2010 ed il 2014 han ins exa-
minà en tut 26 lais alpins ed inventarisà 
passa 60 sorts peschs. In team da perscru-
taders internaziunals ha fatg ils studis sut 
la direcziun da l’Institut federal per la 
protecziun da las auas. En collavuraziun 
cun l’Uffizi da pestga grischun han ins 
perscrutà ils Lais da Segl e da Poschiavo.

Ils 27 da mars a las 19.00 vegnan ils 
resultats dal studi preschentads en l’audi-
tori da l’Academia Engiadina a Samedan.

La tipica litgiva dal Lago di Poschiavo è sa cruschada cun sorts estras. MAD La litgiva marmorisada stat en privel da svanir.

